
UMOJA  - ONE UN 

nchini Tanzania  

Kauli ya Serikali 

ñéNi kwa sababu hii mchango wa biashara ni muhimu kwa maendeleo endelevu. Kwa ukweli huo, 

sekta binafsi nchini, bila kujali ukubwa wa kampuni, inahitaji kuongoza katika kuleta maendeleo 

endelevu kwa kuhakikisha kwamba uamuzi wa kibiashara na michakato ya uzalishaji inalenga 

kusimamia miongozo inayoleta ulinganifu katika uchumi, jamii na mazingira... Maendeleo endelevu yatapatikana vizuri zaidi 

endapo sekta binafsi itajielekeza katika kukuza ukuaji jumuishi. Kuna ushahidi kuwa asilimia 90 ya kazi katika nchi 

zinazoendelea zinatengenezwa na sekta binafsi é sekta hii ina uwezo wa kuwaondoa watu wetu kutokakatika umaskini éò 

Mheshimiwa Samia Suluhu Hassan, Makamu wa Rais wa Jamuhuri ya Muungano wa Tanzania katika Mkutano wa Biashara, DSM, 14/04/16 

M namo Aprili 12, 2016 Mtukufu Binti 

Mfalme Mette-Marit wa 

Norway, ambaye ni Balozi 

Mwenza wa Kimataifa wa 

Shirika la Umoja wa 

Mataifa la VVU/UKIMWI 

(UNAIDS), alitembelea 

Tanzania ili kutathmini 

maendeleo ya jitihada za 

kupunguza viwango vya 

maambukizi ya VVU kutoka 

kwa mama kwenda kwa 

mtoto na kujionea namna 

vijana wanavyoshiriki katika 

vita dhidi ya UKIMWI. 

Kama sehemu ya 

programu yake, Binti 

Mfalme alitembelea Kituo 

cha Jimbo Kuu la Kanisa 

Katoliki la Dar es Salaam 

cha Huduma kwa Watu 

Wanaoishi na UKIMWI 

(PASADA). Alipotembelea 

kliniki hiyo, alikutana na 

vijana wa umri wa balehe 

wanaoishi na VVU na akina 

mama wanaoishi na VVU 

lakini ambao watoto wao 

hawakuzaliwa na VVU.  

Aliungana na wanaharakati 

vijana kutoka programu ya 

'Stepping Stones' 

inayofundisha stadi za 

maisha kama mafunzo 

kamilifu kuhusu ujinsia .  

Ziara yake pia ilihusisha 

mkutano na taasisi muhimu 

ya idadi ya watu, CHESA, 

na vijana wawili kutoka 

Shirikisho la UN la Vijana 

wa Tanzania na Ulimwengu 

dhidi ya VVU/UKIMWI, 

ambao huingia katika 

Mfuko wa UN wa Uratibu 

Mifumo wa Kitaifa wa 

nchini Tanzania  ili kujionea 

kazi inayofanywa na fedha 

za Mfuko wa Dunia katika 

kupambana na UKIMWI, 

TB na Malaria Tanzania 

Bara. ñNi jambo linalogusa 

sana kukutana na akina 

mama wenye afya njema 

wanaowatunza watoto wao 

wasio na VVU, yote ni kwa 

sababu ya dawa za 

Inaendelea Uk. wa 3 

Binti Mfalme wa Norway Mette-Marit akiwa katika picha na watoto Greyson Mwita and 
Gladness Mwita, and Rebecca Albert wasio na maambukizi ya VVU waliozaliwa na 
akina mama wenye maambukizi. Akina mama hao walipata huduma za kinga kutoka 
Kliniki ya PASADA. PICHA | Christian Lagaard wa Kasri ya Mfalme wa Norway 

Vidokezo 
 

-    Siku ya Kimataifa ya 
Wanawake 

-    Piga Vita Ukeketaji 

-  Mwongozo wa Biashara 
wa Mtandaoni hewani 

Jarida hili linachapishwa na Timu ya Mawasiliano ya UN nchini Tanzania. Kujisajili ili kutoa maoni na mrejesho, 

M kutano Mkuu wa Kwanza wa Biashara Endelevu Afrika 

ulifanyika jijini Dar es Salaam Aprili 14 

na 15, 2016. Mkutano ulilenga kujadili 

njia bora ambazo biashara zitatumia ili 

kuleta mabadiliko chanya katika jamii.  

Ujumbe wa mkutano ulikuwa 'Malengo 

17, Fursa 17 za Biashara: Kupanga 

mdundo wa Ajenda ya Maendeleo ya 

Baada ya 2015'. Mkutano huo ulilenga 

kuhamasisha mazungumzo na 

kubadilishana uzoefu wa masuala ya 

biashara. Kwa namna ya pekee, lengo 

lilikuwa kuhamasisha sekta binafsi 

kushiriki katika utekelezaji wa Malengo 

ya Maendeleo Endelevu (SDGs). 

Mkutano huo--ulioandaliwa na Jarida la 

Biashara Endelevu Afrika  (ASB 

Magazine) -- uliwaleta pamoja watu 

kutoka makampuni, serikali na vyama 

vya kiraia ili kujadili na kushughulikia 

masuala yanayoibuka katika eneo la 

Biashara Endelevu nchini Tanzania. 

Mkutano ulihudhuriwa na wajumbe 

wapatao 200 wakiwemo watumishi wa 

serikali, vyama vya kiraia na 

makampuni za sekta binafsi.  

Washiriki walikuwa ni pamoja na 

wakuu wa makampuni na viongozi wa 

juu wa sekta binafsi, mameneja wa 

sera ya uwajibikaji kwa jamii, viongozi 

waandamizi wa serikali na 

wanadiplomasia.  

Walikuwepo pia wawakilishi wa vyama 

vya kijamii na asasi zisizo za serikali na 

taasisi zenye wanachama kama vile 

Taasisi ya Sekta Binafsi Tanzania 

(TPSF), CEO Round Table, Chama 

cha Waajiri Tanzania, na Shirikisho la 

Wenye Viwanda Tanzania (CTI).  

Katika hotuba yake kwenye mkutano 

huo wa siku mbili, Mheshimiwa 

Makamu wa Rais Samia Suluhu 

Hassan alisema kwamba ñkuna hoja ya 

msingi ya namna bora ya kutumia 

nguvu kamili ya biashara ya sekta 

binafsi katika kukabili changamoto 

mbalimbali za kijamii na kiuchumi 

ambazo Tanzania na jamii pana barani 

Afrika zinakabiliana nazo."  

Makamu wa Rais alielezea kwamba 

mtu akifikiri kuhusu chochote, kuanzia 

mabadiliko ya tabia ya nchi, kupunguza 

umaskini au kuleta nishati, upatikanaji 

wa chakula na majikwa zaidi ya 

Watanzania milioni 45, ni wazi kwamba 

sekta binafsi ni shurti itimize wajibu 

wake kikamilifu. 

Mkutano huo mkuu pia ulitoa jukwaa 

kwa ushiriki wa sekta binafsi katika 

kutekeleza Malengo ya Maendeleo 

Endelevu nchini Tanzania.  

Katika hotuba yake katika Mkutano hu, 

Bw. Alvaro Rodriguez, ambaye ni 

Mratibu Mkazi wa UN nchini na 

Mwakilishi wa UNDP, alithibitisha 

utayari wa Umoja wa Mataifa katika 

kusaidia jitihada za kufikia malengo 

hayo ya SDGs. Alisisitiza changamoto 

kubwa za zinazoikabili jamii ya sasa 

kama vile mabadiliko ya tabia ya nchi, 

umaskini, kukosekana kwa usawa na 

alizungumzia pia umuhimu wa kujenga 

ushirika kati ya sekta mbalimbali ili 

kuzikabili changamoto hizo.  

Mkutano huo mkuu wa siku mbili 

ulikuwa na vikao vya majadiliano na 

uliwaleta pamoja wadau ili kujadili 

ushiriki wa sekta binafsi katika 

utekelezaji wa Malengo ya Maendeleo 

Endelevu. 

Mheshimiwa Samia Suluhu Hassan, Makamu wa Rais wa Jamhuri ya Muungano wa Tanzania, Bw. Alvaro Rodriguez, 

Mratibu Mkazi wa UN na Mwakilishi wa UNDP (kulia) wakifuatilia hotuba kuhusu malengo ya ulimwengu na yale ya 

Mkutano Mkuu wa Kwanza wa Biashra Endelevu Afrika jijini Dar es Salaam. Kulia ni Balozi wa Kanada nchini Tanzania, 

Bw.  Alexandre L®v°que, na Bw. Raymond S. Mubayiwa, Ofisa Mtendaji Mkuu wa ASB Magazine.  

PICHA | Zoe Glorious 



Z ulkifl ni mtoto wa kiume 

aliyezalishwa Julai, 2014. Yeye ni 

mtoto wa kwanza kwa mama yake. 

Hata hivyo, ana ndugu zake wengine 

upande wa baba yake. Mtoto huyu 

alizaliwa na afya njema, lakini 

alipotimiza miezi sita, afya yake ilianza 

kudorora. Alikuwa akipoteza uzito kila 

alipopimwa katika kliniki.  

Mama yake anasema kwamba Zulkifl 

hakuwa akikua katika kiwango sawa 

na watoto wenzake wa umri wake.  

Mwezi Februari, 2015, alipotimiza 

miezi 9, mtoto aligundulika kuwa na 

utapiamlo mkali. Lakini baada ya 

kupata mafunzo kutoka kwa maofisa 

wanaojitolea waliopata mafunzo 

kupitia programu iliyofadhiliwa na 

Shirika la Umoja wa Mataifa la 

Kuhudumia Watoto (UNICEF), mama 

yake Zulkifl aliamua kumpeleka katika 

zahanati iliyokuwa karibu. Hapo ndiko 

alipogundulika kuwa na utapiamlo 

mkali. Mtoto aliandikishwa katika 

Kitengo cha Afya ya Msingi cha Mt. 

Camillus ambako alianza kupata 

matibabu kwa kutumia chakula-tiba 

kilichotayarishwa maalumu (RUTF) 

ambacho kilinunuliwa kwa programu 

maalumu ya UNICEF. 

Mama yake alieleza kwamba baada ya 

mwezi mmoja wa tiba hiyo, hali ya 

mtoto wake ilianza kuwa nzuri. Baada 

ya miezi miwili (wakati huo akiwa na 

umri wa miezi 11), mtoto alikuwa 

amekwishapona kabisa. Nesi 

aliyekuwa akimhudumia Zulkifl alisema 

mtoto huyo alikuwa na bahati ya kuwa 

na wazazi waliokuwa na dhamira ya 

kumsaidia ili apate kupona kabisa, 

kwani walizingatia masharti yote.  

Zulkifl ni mtoto mmoja tu kati ya zaidi 

ya 5,000 wengine ambao 

wamenufaika na programu ya UNICEF 

kuhusu Udhibiti Shirikishi wa 

Utapiamlo Mkali huko Zanzibar. 

Programu hiyo inapata ufadhili pacha 

wa Kamati ya Japani ya UNICEF -- 

huku fedha zikiotoka Itoham -- na hivi 

karibuni kabisa kutoka katika Serikali 

ya Kanada. Inatekelezwa na Wizara ya 

Afya ya Zanzibar, huku UNICEF ikitoa 

msaada wa kiufundi.  

Kupitia programu hii, watoto wenye 

hali kama aliyokuwa nayo  Zulkifl 

wanatibiwa katika vituo vya afya 

vyenye huduma ya kulaza wagonjwa 

wenye matatizo kama vile kukosa 

hamu ya kula.  

Wale wasio na matatizo kama hayo, 

wanapata huduma kama wagonjwa 

wanaotokea nyumbani katika zahanati 

za msingi kote katika visiwa vya 

Unguja na Pemba.  

Tangu kuanzishwa kwake mwaka 

2009, zaidi ya watoto 7,000 

wametibiwa utapiamlo mkali chini ya 

programu hiyo, wakiwemo watoto 

2,000 waliokuwa na matatizo ya 

pekee. Lakini wapo waliopoteza 

maisha kwa kukosa matibabu sahihi.   

Mwaka huu, upanuaji wa huduma ya 

kukabili utapiamlo mkali unatarajiwa 

kutafuta watoto wenye visa kama 

hivyo katika jamii kwa kufundisha 

maofisa wa kujitolea, kutoa rufaa kwa 

wafanyakazi waliopata mafunzo na 

kuviwezesha vituo vya afya. Kupitia 

programu hii, Wizara ya Afya ya 

inapanga kufikia walau asilimia 50 ya 

visa vipatavyo 5,000 katika mwaka. 

Inatoka uk. wa 1 

kupunguza makali ya VVU," alisema 

Binti Mfalme.  

ñVilevile inatia moyo sana kuona 

vijana wakichukua nafasi za uongozi 

katika kukabili UKIMWI na 

wanapewa stadi za kuiongoza 

Tanzania hadi kuwa na kizazi kisicho 

na maambukizi ya UKIMWI."  

Mwishoni mwa mwaka 2014, 

takribani watu milioni 1.5 walikuwa 

wakiishi na VVU nchini Tanzania. 

Idadi ya maambukizi ilipungua kwa 

zaidi ya asilimia 50 kati ya mwaka 

2000 na 2014, na viwango vya 

maambukizi kwa watoto ilipungua 

kwa karibu asilimia 70 kati ya mwaka 

2009 na 2014 kutokana na 

kuongezeka kwa upatikanaji wa 

huduma za VVU.  

Mtukufu Binti Mfalme aliongozana na 

Waziri wa Afya, Maendeleo ya Jamii, 

Jinsia, Wazee na Watoto, Bi. Ummy 

Mwalimu (ambaye aliwakilishwa na 

Mwenyekiti Mtendaji wa Tume ya 

Kuzuia UKIMWI, Dkt. Fatma Mrisho), 

Dkt. Warren Naamara, Mkurugenzi 

wa Nchi wa UNAIDS, na Balozi wa 

Norway nchini Hanne-Marie. 

Zulkifl baada ya kutibiwa utapiamlo 
mkali. PICHA | UNICEF 

Jarida hili linachapishwa na Timu ya Mawasiliano ya UN nchini Tanzania. Kujisajili ili kutoa maoni na mrejesho, 
tafadhali wasiliana nasi: hoyce.temu@one.un.org. Website: http://tz.one.un.org Tel: (+255) 22-260-2884 


